
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՄԱՐՏԻ 27-Ի N 357-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	22-05-2026թ.

	
	N 02/2-1/13350-2026

	1․ Նախագծում ներառված՝ ԵԱՏՄ ԱՏԳ ԱԱ 1516 20 920 0 ծածկագիրը բացակայում է ԵՏՀ խորհրդի 2021 թվականի սեպտեմբերի 14-ի թիվ 80 որոշմամբ սահմանված ապրանքային անվանացանկից։
Հաշվի առնելով վերոգրյալը՝ առաջարկում ենք Նախագծում կատարել համապատասխան փոփոխություն։

	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	22-05-2026թ. 

	
	N 01/3-2/31213-2026

	«Հայաստանի Հանրապետության կառավարության 2025 թվականի մարտի 27-ի N 357-Ա որոշման մեջ լրացումներ և փոփոխություններ կատարելու մասին»  Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծի հավելվածով հաստատվող ապրանքների ցանկում նշված ապրանքի վերաբերյալ տեղեկությունները բավարար չեն ըստ Եվրասիական տնտեսական միության արտաքին տնտեսական գործունեության ապրանքային անվանացանկի` 10 նիշի մակարդակով դասակարգման ճշգրտության վերաբերյալ դիրքորոշում տրամադրելու համար։ 
Հայտնում ենք նաև, որ նախագծի հավելվածով հաստատվող ապրանքների ցանկի 24-րդ կետով ներկայացված ԱՏԳ ԱԱ ծածկագիրը Եվրասիական տնտեսական հանձնաժողովի խորհրդի 14.09.2021թ. N 80 որոշմամբ առկա չէ։
Միաժամանակ, «Մեդիկալ Հորիզոն» սահմանափակ պատասխանատվությամբ ընկերությունը (ՀՎՀՀ 03808571, գրանցված 05.02.2006թ․) գործում է հարկման ընդհանուր համակարգում, ըստ ներկայացրած վերջին՝ 2026թ․ մարտ ամսվա եկամտային հարկի և սոցիալական վճարի ամսական հաշվարկի ունի 66 հարկման բազա ունեցող վարձու աշխատողներ։ 
Տեղեկացնում ենք նաև, որ 17.05.2026թ․ դրությամբ ընկերությունն ունի հարկային մարմնի կողմից վերահսկվող եկամուտների գծով ժամկետանց պարտավորություն, իսկ 20․05․2026թ․ դրությամբ մաքսային վճարների գծով պարտավորություններ առկա չեն։
	Ընդունվել է։








Ընդունվել է։


Ընդունվել է ի գիտություն։




Ընդունվել է ի գիտություն։ 0-ական տեղեկանքը կցվում է։ 



	3․ ՀՀ արդարադատության նախարարություն
	29-05-2026թ․

	
	N /27.0.1/27715-2026

	1․ «Հայաստանի Հանրապետության կառավարության 2025 թվականի մարտի 27-ի N 357-Ա որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
[bookmark: _Hlk229146961]Նախագծի 1-ին կետի 1-ին և 2-րդ ենթակետերով համապատասխանաբար նախատեսվել է Հայաստանի Հանրապետության կառավարության 2025 թվականի մարտի 27-ի N 357-Ա որոշման (այսուհետ՝ Որոշում) հավելվածի ցանկի 2-րդ կետի «Քանակը» սյունակի «5 000» թիվը փոխարինել «10 000» թվով, իսկ նույն 2-րդ կետի «Արժեքը» սյունակի «25 000 000» թիվը փոխարինել «50 000 000» թվով։
Այս կապակցությամբ հարկ է նկատի ունենալ Նախագծին կից ներկայացված դիմումի 1-ին կետի 1-ին ենթակետը, որով նախատեսվել է Որոշման հավելվածով հաստատված ցանկի 2-րդ կետում բացի վերոնշյալ փոփոխություններից նաև ծագման և արտահանման երկրների ցանկը լրացնել Սինգապուրով, մինչդեռ Նախագծում նշված լրացումը արտացոլված չէ, ուստի անհրաժեշտ է պարզաբանել, թե համապատասխան լրացումը չիրականացնելն ինչով է պայմանավորված։


	Ընդունվել է մասնակի։ Համաձայն ՀՀ կառավարության 2015 թվականի սեպտեմբերի 17-ի թիվ 1118-Ն որոշման՝ Մաքսային մարմինների կողմից արտոնության կիրառման համար ապրանքների նույնականացման նպատակով պարտադիր է 2-րդ, 3-րդ, 4-րդ, 5-րդ և 6-րդ սյունակներում նշված տեղեկությունների համապատասխանությունը ներմուծված ապրանքի վերաբերյալ տեղեկություններին, իսկ մնացած սյունակներում նշված տեղեկություններից կարող են շեղվել ներմուծված ապրանքի վերաբերյալ տեղեկությունները:





